ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА

	Назив на министерство:
	Министерство за финансии – Биро за јавни набавки


	Назив на предлогот на закон:
	Предлог на Закон за изменување и дополнување на Законот за јавните набавки 


	Одговорно лице и контакт информации:
	м-р. Рита Глигоријевска, Раководител на Сектор за нормативна дејност, обуки и меѓународни односи

	Вид на Извештај
	 FORMCHECKBOX 
Нацрт

 FORMCHECKBOX 
Предлог 


	Обврската за подготовка на предлогот на закон произлегува од:
	 FORMCHECKBOX 
Годишната програма за работа на ВРМ
 FORMCHECKBOX 
НПАА

 FORMCHECKBOX 
Заклучок на Владата на Република Македонија
 FORMCHECKBOX 
Друго _____________________________________

	Поврзаност со Директивите на ЕУ
	Нема

	Дали нацрт извештајот содржи информации согласно прописите кои се однесуваат на класифицираните информации 
	 FORMCHECKBOX 
Да

 FORMCHECKBOX 
Не

	Датум на објавување на нацрт Извештајот на ЕНЕР:
	На 20.02.2015 година е објавено известувањето
На 27.02.2015 година е објавен нацрт-извештајот

	Датум на доставување на нацрт Извештајот до Министерството за информатичко општество и администрација:
	09.03.2015 година

	Датум на добивање на мислењето од Министерството за информатичко општество и администрација:
	12.03.29015 година

	Рок за доставување на предлогот на закон до Генералниот секретаријат  
	 16.03.2015 година


1.
Опис на состојбите во областа и дефинирање на проблемот

1.1 Опис на состојбите

Законот за јавните набавки (“Службен весник на Република Македонија” бр.136/07, 130/08, 97/10, 53/11, 185/11, 15/13, 148,13, 160/13, 28/2014, 43/2014, 130/2014 и 180/2014) започна да се применува од 1 јануари 2008 година. Со законот се уредуваат начинот и постапките за доделување на договорите за јавни набавки, надлежностите и поставеноста на Бирото за јавни набавки, основањето и надлежностите на Државната комисија за жалби по јавни набавки, како и системот на правна заштита во постапките за доделување на договори за јавни набавки и ЈПП.

Во периодот на негова примена беа донесени повеќе измени и дополнувања со кои се извршија низа на прилагодувања и подобрувања на законскиот текст, а се воведоа и одредени новини согласно со политиките на Владата на Република Македонија. Така, со измените и дополнувањата на Законот за јавните набавки (“Службен весник на Република Македонија” бр.148,13), се уредија и надлежностите на Советот за јавни набавки кој се формираше во рамки на Бирото за јавни набавки. 

Советот за јавни набавки се формираше во 2014 година со именувањето на петте члена и  започна да работи на барањата за добивање согласност на 1 мај. Советот се формира со цел да се воведе нов механизам на контрола пред започнување на постапката и тоа на оние аспекти кои се најподложни на злоупотреби, а тоа се формулирањето на техничките спецификации на предметот на набавка, како и критериумите за утврдување способност на економските оператори. 

Иако формално Советот е дел од Бирото, надлежностите на Советот не се преклопуваат со надлежностите на Бирото, бидејќи Советот одлучува исклучиво по барањата за добивање согласност, а Бирото обезбедува техничка и финансиска поддршка, како и поддршка во човечки ресурси. 
1.2 Причини за проблемите кои се предмет на разгледување 

Советот за јавни набавки работи на барањата за добивање согласност од 1 мај 2014 година. Во изминатиот период се направија одредени интервенции во законските одредби кои го уредуваат неговото постапување, а се проширија и неговите надлежности, односно различните правни основи по кои постапува. Досегашните искуства покажаа одредени потешкотии во постапката која ја спроведува Советот, а особено во делот на ангажирањето на стручните лица при повторно разгледување на предметите. Имено, Законот предвидува Советот да оформи регистар на стручни лица кои од стручен аспект ќе му помагаат при донесување на одлуките. Така, Советот може да одлучи да ангажира стручни лица, а за одредени предмети каде смета дека тоа не е потребно, може да одлучи самиот без мислења од стручните лица. Доколку реши да ангажира стручни лица, тогаш мора да ангажира најмалку три. Исклучок од ова правило е во случаите на барањата за добивање согласност за дополнителни работи каде Советот е обврзан да покани најмалку седум стручни лица, а ако нема толку на располагање, мора да покани најмалку три. Сепак, досегашната пракса покажува релативно слаб квалитет на дадените стручни мислења што резултира со недавање на согласност. Во прилог на изнесеново говори и фактот што во последно време е зголемен бројот на жалби што ги вложуваат договорните органи на решенијата на Советот. Поради наведеното, постапката значително се отежнува и бирократизира. Досегашната анализа укажува дека процесот е закочен и има доста проблеми во функционирањето на договорните органи, поради што е потребно да се извршат одредени измени кои ќе ја подобрат работата на Советот. 
Во делот на користењето електронски средства, треба да се потенцира фактот дека Република Македонија има значително искуство кај електронските јавни набавки и најразвиен систем за е-набавки во регионот. Сегашното законско решение дава можност а не обврска за спроведување на постапките по електронски пат, па така годишно во просек околу 20% од постапките се спроведуваат со користење на електронски средства. 
2. 
Цели на предлог регулативата
Предложените измени и дополнувања на Законот за јавните набавки првенствено се однесуваат на две основни цели: да се допрецизираат и подобрат одредени одредби кои се однесуваат на начинот на постапување на Советот за јавни набавки и начинот на вклучување стручни лица при одлучувањето, како и да се зголеми процентот на електронски јавни набавки преку воведување обврска за нивно користење прогресивно во распон од следните три години и тоа: 30% во 2016 година, 50% во 2017 година и 100% од објавените огласи во 2018 година.

3.
Можни решенија (опции)

3.1
Опис на решението „не прави ништо“  

Без предложените измени и дополнувања не ќе можне да се надминат слабостите во постапката пред Советот, а особено во начинот на вклучување и постапување на стручните лица. Исто така, без предложениве измени не е возможно воведување на задолжителни електронски јавни набавки прогресивно во распон од следните три години.
3.2
Опис на можните решенија (опции) за решавање на проблемот

Овие измени и дополнувања се фокусираат на натамошно подобрување на постапката пред Советот, со цел да се овозможи зајакнување на контролниот механизам кој Советот го остварува, но и поедноставување на постапката во одредени случаи каде досегашното искуство покажа дека постапувањето на Советот доведува до несразмерно усложнување во однос на бенефитите од спроведената контрола.

Имено, со наведениве измени и дополнувања: се допрецизираат и подобруваат одредбите кои се однесуваат на начинот на постапување на Советот за јавни набавки, како и начинот на вклучување на стручните лица во одлучувањето на Советот; се воведуваат одредени олеснувања од системот на согласности кои ги издава Советот за јавни набавки; се доуредува постапката со барање за прибирање на понуди во делот на докажување на способноста на понудувачите, односно доколку понудувачот чија понуда е избрана за најповолна во определен рок не ги достави на увид документите за докажување на личната состојба, да му се издаде негативна референца; се продолжува рокот за проверка на документацијата за утврдување способност кај набавките со проценета вредност над 1 милион евра поради сложеноста и обемноста на доставената документација и се воведуваат задолжителни електронски јавни набавки прогресивно во распон од следните три години, што ќе доведе до олеснување на спроведувањето на постапките. 

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија - Нема
4.2
Фискални влијанија - Нема
4.3
Социјални влијанија - Нема 

4.4
Влијанија врз животната средина - Нема 

4.5
Административни влијанија и трошоци – 

а) трошоци за спроведување - Нема
б) трошоци за почитување на регулативата – Нема 
5.
Консултации

5.1 Засегнати страни и начин на вклучување
Државните органи, односно министерствата кои спроведуваат постапки за доделување на договори за јавни набавки, а кои согласно со Заклучокот на Владата на Република Македонија од нејзината 52-ра седница одржана на 02.02.2015 година  беа задолжени да достават писмени предлози.
5.2
Преглед на добиените и вградените мислења 

За време на периодот на објавување на нацрт – законот на ЕНЕР, повеќе предлози достави Центарот за граѓански комуникации и едно физичко лице. Поради големиот број на предлози, истите се презентирани како прилог на овој извештај.
5.3
Мислењата кои не биле земени предвид и зошто

За време на периодот на објавување на нацрт – законот на ЕНЕР, повеќе предлози достави Центарот за граѓански комуникации и едно физичко лице. Поради големиот број на предлози, истите се презентирани како прилог на овој извештај.

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

6.2
Ризици во спроведувањето и примената на секое од можните решенија (опции)
Доколку не се усвојат предложениве измени и дополнувања постапката пред Советот несомнено ќе ја одолговлечи севкупната постапка за јавна набавка. Ваквото несразмерно усложнување на постапката за јавна набавка, ќе ги доведе во прашање и бенефитите од контрола која се спроведува од страна на Советот.

Од друга страна, воведувањето на одредени новини како што е задолжителното спроведување на електронски јавни набавки може да придонесе за модернизација и подобрување на системот на јавни набавки со цел зголемување на неговата ефикасност и функционалност. Впрочем, и новите Директиви за јавни набавки кои кон крајот на март 2014 година, беа објавени во Службеното гласило на ЕУ, јасно ги препознава е-набавките се клучен фактор во зголемувањето на ефикасноста и обезбедувањето транспарентност, па поради тоа голем акцент се става на спроведувањето на постапки за јавни набавки со користење на електронски средства. 

6.3
Препорачано решение со образложение
Предложените измени и дополнувања на Законот за јавните набавки, се фокусирани на натамошно подобрување на постапката пред Советот, со цел да се овозможи зајакнување на контролниот механизам кој Советот го остварува, но и поедноставување на постапката во одредени случаи каде досегашното искуство покажа дека постапувањето на Советот доведува до несразмерно усложнување во однос на бенефитите од спроведената контрола. Овие измени и дополнувања се во функција на отстранување на бирократското постапување на Советот.
Од друга страна, воведувањето на електронските јавни набавки ќе доведе до модернизација и подобрување на системот на јавни набавки во РМ со цел зголемување на неговата ефикасност и функционалност. 
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема

7.2
Потребни подзаконски акти и рок за нивно донесување

Предвидено е министерот за финансии на предлог на Советот да донесе Правилник за формата и содржината на стандардните модели на тендерски документации, како и начинот на нивното користење од страна на договорните органи.

Овој правилник треба да се донесе најдоцна до 1 јуни 2015 година.


7.3
Органи на државната управа, државни органи и други органи надлежни за спроведување

Сите договорни органи кои подлежат на примената на Законот за јавните набавки, односно државните органи, органите на единиците на локалната самоуправа и на градот Скопје; правните лица основани за специфична намена за задоволување на потребите од јавен интерес што не се од индустриски или комерцијален карактер и кои, во најголем дел, се финансирани од страна на државните органи, органите на единиците на локалната самоуправа и на градот Скопје, здруженија основани од еден или повеќе државни органи, органи на единиците на локалната самоуправа и на градот Скопје; јавните претпријатија, акционерските друштва и друштвата со ограничена одговорност кои вршат една или повеќе дејности во делот на водоснабдувањето, енергетиката, транспортот, поштенските услуги и другите опфатени дејности дефинирани во законот, како и секое правно лице (приватни или во мешовита сопственост со доминантен приватен капитал), а кои вршат една или повеќе опфатени дејности од областа на водоснабдувањето, енергетиката, транспортот, поштенските услуги и другите опфатени дејности дефинирани во законот, врз основа на доделено посебно или ексклузивно право, но само во случаите кога доделуваат договори за јавни набавки или склучуваат рамковни спогодби со цел вршење на соодветните дејности. 

7.4
Активности за обезбедување на ефикасно спроведување на предлогот на закон

8.
Следење и евалуација

8.1 
Начин на следење на спроведувањето 


Спроведувањето на одредбите кои се однесуваат на начинот на постапување на Советот за јавни набавки, а особено вклучувањето на стручните лица од Регистарот на стручни лица ќе го следи Советот за јавни набавки, како и Владата на Република Македонија преку извештаите кои Советот ќе ги доставува до неа.
8.2
Евалуација на ефектите од предлогот на закон и рокови 
Ефектите од предложените законски решенија ќе ги евалуира Советот за јавни набавки преку податоците кои ќе може да ги добие од системот за електронска распределба на предметите, а Владата преку годишниот извештај што согласно со законот го доставува Советот.
Индикатор успешноста во делот на електронските јавни набавки ќе биде достигањето на минималниот процент за сосодветната година согласно со законот.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:__.04.2015 ________________________                                                                                             ..................................................






                                           потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 
Прилог кон Извештајот за ПВР

ПРЕГЛЕД НА ПРЕДЛОЗИТЕ ДОБИЕНИ ВО ПРОЦЕСОТ НА ПВР

ЦЕНТАР ЗА ГРАЃАНСКИ КОМУНИКАЦИИ
	Предлог
	Причини за неприфаќање

	Во  член 2 од ЗЈН да се нагласи и принципот „најдобра вредност за потрошените пари“
	Ова начело е веќе опфатено во постојниот закон во член 2 алинеја 4, каде е предвидено дека со овој закон особено се обезбедува рационално и ефикасно искористување на средствата во постапките за доделување договори за јавна набавка

	Кога договорниот орган ќе достави до Советот за јавни набавки доказ дека постапил по препораките во случаите кога не му е дадена согласност, тогаш Советот по автоматизам да му даде согласност за соодветната набавка, без дополнително ангажирање на стручни лица (член 14 од ЗЈН)
	Предлогот е спротивен на решението што се усвои на седницата на Економскиот совет.

	Да се предвиди вредносен праг над кој ќе биде задолжително делење на предметот на договор за јавна набавка на делови (член 15 од ЗЈН)
	Идејата заслужува внимание, но е потребно добро и сеопфатно да се осмисли. Го охрбруваме предлагачот при евентуална следни измени и дополнувања да ја разработи оваа идеја со конкретни предлози и компаративни анализи по што ќе може да се земе предвид. Советот веќе спроведува таква политика на деливост на постапките секаде каде што е можно, така што и сега тоа се применува.

	Донесениот план на договорниот орган за вкупните потреби за набавки во тековната година (годишен план) утврден во член 26 од ЗЈН задолжително да се објавува на ЕСЈН (во делот на известувања, слично како и евиденцијата на постапките со барање за прибирање на понуди) и на веб страниците на договорните органи во истиот рок кој е предвиден и за донесување на планот
	Планот за јавни набавки е предвиде во законот првенствено да им помогне на договорните органи да го подобрат, а не како инструмент за транспарентност, иако постои ваква пракса кај некои земји во регионот. Треба да се има предвид и фактот дека голем број договорни органи (училишта, болници и слично) немаат свои веб страници, така што во тој дел решението би било неприменливо. Плановите може да се менуваат без ограничувања и како такви имаат мала употребна вредност за понудувачите од напред да се подготвуваат за некој тендер.

	Секаде во членот 36-а, став (1) од ЗЈН зборот „производители“ да се замени со „економски оператори“.
	Предлогот е спротивен на политиката на Владата на РМ.

	Во членот 36-а, став (1), алинеја (1) сврзникот „и“ од одредбата „три производители на пазарот во РМ и три производители на пазарите во странство“ да се замени со „или“.
	Предлогот е спротивен на политиката на Владата на РМ.

	Спроведувањето на задолжителната анализа на пазарот предвидена во член 36-а, став (3) да се регулира подетално со подзаконски акт.
	Законот во членот 36-а ставови (4), (5) и (6) дава доволно насоки како да се врши истражувањето на пазарот. 

	Негативна референца од член 47 став (5) да не се изрекува ако понудувачот ја повлече својата понуда пред истекот на периодот на нејзината важност и ако понудувачот не го потпише договорот за јавна набавка согласно со условите од тендерската документација и доставената понуда.
	Не е прифатливо. Не е јасно зошто се предлага ова.

	Изречената негативна референца од член 47 став (6) да резултира со исклучување на предметниот понудувач од идните постапки за доделување на договор за јавни набавки само кај договорниот орган што ја изрекол негативната референца.
	Предлогот е спротивен на политиката на Владата на РМ.

	Гаранцијата на понудата (во вид на банкарска гаранција или депонирани средства) од член 47 од ЗЈН да се укине и целосно да се замени со „изјава за сериозност на понудата“.
	Банкарската гаранција и депонираните средства се меѓународно препознатливи инструменти за гарантирање на понудата.

	Гаранцијата за квалитетно извршување на договорот (во вид на банкарска гаранција) од член 48 од ЗЈН да се бара задолжително за сите јавни набавки во вредност поголема од 500.000 евра во денарска противвредност.
	Предлагачот треба да даде образложение врз основа на што го базира предложениот вредносен праг. Без тоа, тешко може да се оцени прифатливоста на предлогот.

	Гаранцијата за квалитетно извршување на договорот (во вид на банкарска гаранција) од член 48 од ЗЈН целосно да се замени со воведување на соодветна „изјава за квалитетно извршување на договорот“ кај сите јавни набавки во вредност до 500.000 евра во денарска противвредност.
	Предлагачот треба да даде образложение врз основа на што го базира предложениот вредносен праг. Без тоа, тешко може да се оцени прифатливоста на предлогот.

	Крајните рокови за поднесување на понудите кај постапката со барање за прибирање на понуди од член 100 став (3) да не смеат да бидат покуси од: седум дена од денот на објавување на огласот во ЕСЈН, кога проценетата вредност на договорот за јавна набавка е до 5.000 евра во денарска противвредност, без вклучен ДДВ и четиринаесет (14) дена од денот на објавување на огласот во ЕСЈН, кога проценетата вредност на договорот за јавна набавка на стоки и услуги е до 20.000 евра во денарска противвредност, а на работи до 50.000 евра во денарска противвредност, без вклучен ДДВ.
	Предлогот претставува враќање кон старото законско решение.

	Во постапката за барање за прибирање на понуди каде што проценетата вредност на договорот за јавна набавка е до 5.000 евра во денарска противвредност, без вклучен ДДВ, да не смее да се користат критериуми за утврдување на способност (економска и финансиска состојба на економскиот оператор и техничка или професионална способност) (член 102 од ЗЈН).
	Предлогот претставува враќање кон старото законско решение.

	Да се укинат одредбите од член 118, став (1) и (2), односно да не се ограничува минималниот број на економски оператори со кои може да се склучи рамковна спогодба и да не се бара согласност од Советот за јавни набавки.
	Предлогот е спротивен на политиката на Владата на РМ.

	Во постапката за барање за прибирање на понуди каде што проценетата вредност на договорот за јавна набавка е до 5.000 евра во денарска противвредност, без вклучен ДДВ, да не се спроведува електронска аукција (член 121, став (1) од ЗЈН)
	Предлогот е спротивен на политиката на Владата на РМ.

	Користењето на електронската аукција како последна фаза од постапките за јавни набавки определени во член 121, став (1) од ЗЈН да стане опционално.
	Предлогот е спротивен на политиката на Владата на РМ.

	Економските оператори да не ги доставуваат документите за докажување на исполнување на личната состојба определени со член 147 став (2) од ЗЈН за секоја одделна постапка за јавна набавка, туку договорниот орган самиот да ги повлекува од профилот на економскиот оператор на ЕСЈН, а економскиот оператор да има обврска да ги ажурира тие документи секои шест месеци.
	Во тек е проектот „тендерско досие“ кој ќе овозможи вакво нешто. Бирото за јавни набавки во соработка со Централниот регистар работат на техничко решение кое ќе овозможи реализиација на оваа идеја.

	Да се воведе ограничување на максималниот износ на годишен приход што треба да го имаат остварено понудувачите како дел од условите за докажување на економската и финансиската состојба на максимално двапати од износот на проценетата вредност на набавката, без ДДВ (член 150 од ЗЈН).
	Потребно е дополнително образложение на предлагачот во однос на конкретниот предлог за да може да се оцени неговата прифатливост. Инаку, се поретко се користи овој критериум бидејќи подлежи на согласност од СЈН.

	Промена на законската одредба што по правило ја определува најниската цена како критериум за доделување на договор за јавна набавка (член 160, став (1) од ЗЈН) како чекор кон усогласување на критериумите за доделување договор со новите директиви на ЕУ каде приоритетен критериум е економски најповолната понуда.
	Предлогот е спротивен на политиката на Владата на РМ.

	Продолжување на роковите за изјавување жалба определени во член 216, став (2) од ЗЈН од сегашните осум, односно три дена кај постапката со барање за прибирање понуди на десет, односно пет дена.
	Потребно е дополнително образложение на предлагачот во однос на конкретниот предлог за да може да се оцени неговата прифатливост.

	Рокот за изјавување жалба во однос на тендерската документација определен во член 216, став (2), алинеја 3 од ЗЈН да тече од денот на објавување на огласот и тендерската документација. 


	Предлгот не е прифатлив бидејќи отвора проблем со измени во тендерската документација по истекот на рокот.

	Надоместокот за водење на жалбена постапка пред ДКЖЈН (член 229 од ЗЈН) да се утврди како процент од вредноста на набавката за да се овозможи рамномерност во висината на трошоците и да се надмине сегашната состојба во која жалбената постапка е најскапа за оние тендери кои се најдоминантни (постапките со барање за прибирање на понуди од 500 до 5.000 евра).
	Потребно е дополнително образложение на предлагачот во однос на конкретниот предлог за да може да се оцени неговата прифатливост.

	Најмалку една година пред воведување на постепена обврска за задолжително спроведување на електронски јавни набавки, да се спроведат задолжителни, бесплатни обуки за сите регистрирани договорни органи и економски оператори за нивна навремена подготовка за користење на електронски средства во јавните набавки.
	Обврската ќе се воведува постепено во период од три години. Досегашните обуки веќе создадоа потреба критична маса на лица кои знаат како се користи системот.

	Да се воведе градација на одговорноста за непочитување на ЗЈН од дисциплинска, преку прекршочна до кривична, а казнените одредби од сферата на јавните набавки да се регулираат исклучиво со Кривичниот законик.
	Предлогот е спротивен на политиката на Владата на РМ.

	Да се воведат механизми за надзор и контрола врз спроведувањето на постапките за јавни набавки уште во текот на нивното спроведување за навремено да се спречува непочитување и прекршување на одредбите од ЗЈН.
	Предлгот е премногу општ и неодреден, така што не може да се имплементира во ваква форма.


ФИЗИЧКО ЛИЦЕ

	Предлог
	Причини за неприфаќање

	Измена на член 36-а од Законот во делот на барањето согласност од Советот за јавни набавки, со цел олеснување кај постапките до 5.000 евра:

· Прва опција – целосно изземање на јавните набавки до 5000 евра од постапката за барање согласнот од Советот за јавни набавки

· Втора опција – за јавните набавки до 5000 евра да не се врши истражување на странскиот пазар 

· Трета опција – за јавните набавки до 5000 евра при истражувањето на пазарот да се истражува дали постојат економски оператори, а не производители 
	Предлогот е спротивен на политиката на Владата на РМ.

	Измена на член 11 од Законот во делот на месечниот износ за кој не се применува законот, односно не се спроведуваат стандардни постапки за јавни набавки
	Предлогот ќе биде земен предвид при следните измени и дополнувања на законот бидејќи истиот треба да се конкретизира со точен износ, кој ќе биде поткрепен со соодветна анализа.

	Измена на член 17 во делот на јавните набавки за кои се применуваат само членовите 2 и 103, односно постапката е пофлексибилна:

· Прва опција – вметнување во член 17 став 1 алинеја 2 на јавната набавка на гориво за службени возила

· Втора опција – додавање на нов член или став каде ќе бидат наведени јавните набавки кои имаат регулирани цени, односно за кои цената ја регулираат одредени регулаторни тела, како што е набавката на гориво за службени возила
	Предлогот не може да се прифати од следниве причини:

· Членот 17 се однесува на договорите за јавна набавка на услуги, додека предлогот опфаќа набавка на стоки,

· Фактот дека одреден пазар е регулиран не ја исклучува конкуренцијата сама по себе, бидејќи вообичаено не се предвидува фиксна цена. Дури и кај оние сегменти од пазарот каде има фиксни регулирани цени, треба да се изнајдат соодветни механизми за избор на најповолен понудувач со користење на други елементи за евалуација, освен ако не станува збор за ексклузивни права кои по сила на закон ги има само еден оператор на пазарот, за што во законот е предвидена соодветна постапка.

